
ᒪᑦᓇ ᐊᕐᓇᕕᒐ ᑐᒃᓯᐅᔾᔨᔪᖅ ᐊᒻᒪ ᖁᓗᐊᖅ ᐃᑯᒻᒪᒃᓴᖅᑐᖅ.   

“ᖃᐅᒪᑦᑎᓚᐅᕐᒪᒍ” ᑐᑦᓯᐅᔨᓪᓗᓂᓗ ᑐᖓᓇᖅᓴᐃᓚᐅᕐᒪᑦ. 

 

ᑐᙵᓱᑦᓯᐊᓪᓚᑦᑖᖁᔨᕗᖓ, ᐃᓐᓇᖅᐳᑦ, ᒪᐃᔭ ᕌᐳᑦ ᔭᐃᓐᔅ, 

ᒪᓕᒐᓕᐅᖅᑎᕗᑦ ᑲᖏᖅᖠᓂᕐᒧᑦ,ᐊᓕᒃᓯ ᓴᒻᒧᖅᑐᖅ, ᐊᒻᒪ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᑖᒻ ᓴᒻᒧᖅᑐᖅ ᒪᑦᓇ ᓂᑉᓕᓚᐅᕋᕕ 

ᑐᙵᓵᕆᑉᓗᑎᑦ, ᐃᓚᒋᔭᐅᔪᓯᒍᑦ ᐃᓕᑕᕆᔭᐅᔪᓄᑦ ᖁᕕᐊᓇᖅ 

ᑕᒡᕙᓃᖃᑕᐅᔪᓯ. 

 

ᒪᑦᓇᐅᔪᓯ ᐊᒃᑐᖅᑕᐅᓐᓇᕐᒪᑦ ᖁᕕᐊᓱᖃᑎᒋᕙᒋᑦ ᐃᓕᑕᕆᔭᐅᔪᑦ 

ᐱᔾᔪᑎᒋᑉᓗᒋᑦ ᑕᒡᕙᓃᓐᓇᑉᑕ. ᐃᒃᐱᒋᖃᑎᒋᕙᑉᓯ. 

ᐱᐅᓕᒃᓯᓂᖅ, (ᐊᓐᓂᕐᓇᐃᖅᑐᕆᔾᔪᓯᐊᖅ) ᐱᔨᑦᓯᕐᓂᖅ, (ᐱᔨᑦᓯᕋᐅᓯᐊ) 

ᐅᖃᐅᓰᒃ ᓴᙱᔫᒃ ᐃᒃᐱᖕᓇᓪᓚᕆᒃᑐᑦ.  ᐃᓕᑕᕆᔭᐅᓵᖅᑐᓯᒍᑦ. 

ᐱᔨᑦᓯᕋᕈᐊᕐᓂᖅ ᐃᑲᔪᕈᐊᕐᓂᖅ ᓇᓗᓇᐃᖅᓯᔪᖅ ᑭᓇᐅᖕᒪᖔᖅᐲᑦ, 

ᐃᓅᖃᑎᖕᓂᒃ ᐃᒃᐱᒋᑦᓯᐊᕋᕕᑦ, ᐃᓕᑕᕆᔭᐅᔪᓄᑦ. 

ᑐᓵᑉᓗᒋᑦ ᐃᓕᑕᕆᔭᐅᔾᔪᑎᒋᔭᓯ ᐊᒃᑐᐃᖕᒪᑕ ᐊᒥᓱᓂᒃ, ᐃᓅᖃᑎᖕᓂᒃ, 

ᐅᐱᒋᕙᑉᑎᒋᑦ, ᒥᑭᒡᓕᑎᕐᓇᖅᑐᖅ. (ᐊᔪᙱᓐᓂᕐᒥᒍᑦ ᐊᑦᑐᐃᓂᒃᑯᓪᓗ) 

ᖃᓄᐃᓕᐅᓚᐅᕐᓂᕆᔭᓯ ᑐᓵᑉᓗᒋᑦ. 

 

ᐃᑲᔪᖅᑕᐅᔭᕆᐊᖃᖅᑐᓂᒃ ᐊᒃᓱᕈᖅᑐᓂᒃ ᖃᐅᔨᑐᐃᓐᓇᓚᐅᙱᑦᑐᑎᑦ 

ᐊᔪᙱᓐᓂᓗᒃᑖᕐᓄᑦ ᐱᓇᓱᐊᕐᓂᕆᔭᕕᓃᑦ ᐃᓕᑕᕆᐊᔭᐅᔾᔪᑎᒋᔭᐃᑦ.  

ᐃᓄᐃᑦ ᒪᓕᒐᕆᖃᑕᐅᖕᒪᔾᔪᒃ, ᐊᓯᑉᑎᖕᓂᒃ ᐃᑲᔪᖅᐸᖁᔭᐅᒐᑉᑕ.  ᐃᓕᖕᓂᒃ 

ᖁᔭᓈᖅᖢᑎᑦ ᐃᓅᖃᑏᑦ ᐱᐅᓕᒃᖠᕈᓐᓇᓚᐅᑐᐊᕈᖕᓂ.  ᖁᔭᒋᓪᓚᕆᒃᐸᒋᑦ 

ᐊᓯᖕᓂᒃ ᐃᒃᐱᒋᑦᑎᐊᕋᕕᑦ.  ᐃᓕᑕᕆᔭᐅᓱᐊᕐᓗᑎᑦ ᐱᓚᐅᙱᓐᓇᕕᑦ, 

ᑭᓯᐊᓂ ᖁᔭᓕᔪᑦ ᐃᓕᖕᓂᒃ ᐃᓕᑕᕆᔭᐅᖁᔨᓯᒪᖕᒪᑕ ᑕᒡᕙᓃᑉᐳᒍᑦ. 

ᐅᒡᒍᐊᕐᓇᖅᑑᒐᓗᐊᖅ ᐃᓚᖏᑦ ᐅᕙᑉᑎᖕᓂᒃ ᕿᒪᐃᓯᒪᐃᖅᒪᑕ, 

ᐃᒃᐱᒋᔭᐅᒐᑉᓯ ᖃᐅᔨᒪᓂᐊᖅᐳᓯ.  ᐃᓚᒋᔭᐅᔪᓯ ᓴᐃᒻᒪᖅᐹᓪᓕᖁᓇᖅᑐᑦ 

ᐳᐃᒍᖅᑕᐅᓯᒪᙱᓐᓇᑉᓯ. ᑕᒪᓐᓇ ᒪᒥᓴᕈᑕᐅᖁᕙᕋ 

ᐊᒃᓱᕈᕐᓂᕆᓚᐅᖅᑕᑉᓯᓐᓂᒃ ᐃᓚᒌᑦᓇᖑᔪᓯᒍᑦ.  ᐅᓐᓄᒃ ᑕᒫᓂᖃᑕᐅᒐᑉᓯ 

ᖁᔭᒋᕙᑉᑎᒋᑦ. 

 

ᐊᑭᓕᖅᑐᖅᑕᐅᓇᑎᒃ ᐱᔨᑦᓯᕋᐃᓐᓇᐅᔭᖅᑐᑦ ᖁᔭᒋᕐᔪᐊᖅᐸᕗᑦ, ᐃᓛᓐᓂ 

ᓇᖕᒥᓂᑦᓈᓯ ᑐᒡᓕᐅᑎᖔᖅᐸᒃᑲᑉᓯᐅᒃ.  ᓄᓇᓖᑦ ᖃᓄᐃᓐᓇᔭᖅᐸᒃᑭᐊᖅ 

ᐱᔨᑦᓯᕋᖅᑎᖃᖅᐸᖏᒃᑯᑉᑕ ᐊᑭᓕᖅᑐᖅᑕᐅᓇᑎᒃ ᐱᓕᕆᕙᒃᑐᖃᕐᓂᖏᑉᐸᑦ?  

ᐊᒥᓱᑦᓯᐊᒥᐊᑦ ᓄᓇᑉᓯᓐᓂ ᑲᒪᒋᔭᐅᕙᒐᔭᙱᑦᑐᑦ.  ᖁᔭᒋᕐᔪᐊᖅᐸᑉᓯ 

ᖃᓄᓗᒃᑖᑦᓯᐊᒥᐊᖅ ᓄᓇᖅᑲᑎᑎᑦ ᓇᒡᓕᒋᑉᓗᒋᑦ ᐱᔨᑦᓯᕋᖅᐸᒃᑲᕕᑦ. 

 

ᖃᑉᑎᕆᔨᑦ,  ᒪᑦᓇᑦᓯᐊᒥᐊᖅ ᐅᖁᒪᐃᑦᑐᒥᒃ ᐊᒃᓱᕈᕐᓇᖅᑐᓂᒃ 

ᐱᓕᕆᐊᖃᖅᐸᒃᑲᑉᓯ.  ᐊᑑᑎᖃᕐᔪᐊᕋᑉᓯ ᖃᐅᔨᒪᓂᐊᖅᐳᓯ.  ᐃᑲᔪᕐᓃᑦ 

ᑐᓂᔾᔪᑎᒋᓯᒪᓃᑦ ᐊᒃᓱᕈᕐᓇᕐᔪᐊᖅᑐᓂᒃ ᑲᒪᑦᑕᖅᑎᓪᓗᓯ, ᖁᔭᒋᔭᐅᕐᔪᐊᕋᑉᓯ 

ᐅᐱᒋᕙᑉᓯᓗ.  ᐊᔪᖅᑕᑉᑎᓐᓂᒃ ᐱᓕᕆᐊᖃᖅᐸᒃᑲᑉᓯ. ᐅᕙᖓᓗ, 

ᑲᖏᖅᖠᓂᕐᒥᐅᓪᓗ ᖁᔭᒋᕙᑉᑎᒋᑦ ᐃᓚᓯᓗ ᐃᓕᑉᓯᓐᓂᒃ ᐃᑲᔪᖅᑐᐃᕙᒃᑐᑦ, 

ᐅᓗᕆᐊᓇᖅᑐᒦᑦᑕᖅᑎᓪᓗᓯ ᐃᓅᖃᑏᑦ ᓴᐳᑎᓯᒪᕙᒃᑲᖕᓂ, 

ᐅᓗᕆᐊᓇᖅᑐᒥ. 

 

ᕿᓂᖅᑎᑦ ᐊᒃᓱᕈᕐᓇᖅᑐᒥᒃᑕᐅᖅ ᐅᖁᒪᐃᑦᑐᓂᒃ ᐱᓕᕆᐊᖃᔪᔪᑦ.  

ᕿᓂᖅᑕᐅᔪᖃᓕᕌᖓᑦ ᐱᔪᓐᓇᕐᓂᓘᒃᑖᑉᓯᓐᓄᑦ ᐱᓕᕆᕙᒃᑐᓯ 

ᑐᓃᔾᔪᑎᒋᓯᒪᒥᐊᓕᖅᖢᓯ.  ᐃᓱᒪᓇᔭᕈᑉᑕ ᖃᑉᓯᓂᑭᐊᖅ ᓇᓂᓯᓯᒪᕕᓯ?  

ᐊᒥᓱᑦᓯᐊᒥᐊᑦ ᐅᑉᓗᒥ ᐃᓅᖃᑎᒋᔭᕗᑦ ᕿᓂᖅᑎᑕᖃᕐᒪᑦ.  ᒪᑦᓇᓪᓗᐊᕕᒃ. 

ᐃᓚᓕᐅᑎᖃᑕᐅᔪᑦ ᕿᓂᖅᑎᐅᖃᑕᐅᓚᐅᖅᓯᒪᔪᓗᒃᑖ ᐃᓕᑕᕆᔭᐅᔾᔪᑦ 

ᐃᓕᒃᓄᒃ ᑐᕌᖅᑐᖅᑕᐅᖅ. 

 

1947, ᒪᐃ 23, ᐱᒋᐊᕐᓂᑯᑦ, ᐅᓇᑕᖅᑐᒃᓴᙳᐊᑦ, ᓴᐳᓐᓂᐊᖅᑎᐅᒐᑉᓯ 

ᐅᑭᐅᖅᑕᖅᑐᒥ, ᑲᓇᑕᒥᐅᑕᐅᑎᓪᓗᑕ, ᐃᖕᒥᓂᒃᑕᐅᖅ ᑐᓂᔾᔪᑎᒋᓯᒪᔪᑦ 

ᒪᑦᓇ,  ᐅᓇᑕᖅᓱᒃᓴᓂᒃ ᐃᓕᓐᓂᐊᖅᑎᑦᓯᕙᒃᑐᑦ ᐅᑭᐅᖅᑕᖅᑐᒥ, 

ᕿᓂᖃᑕᐅᕙᒃᖢᑎᒃ ᑲᔪᓯᑦᓯᐊᕆᑦᓯ ᐱᒻᒪᕆᐅᒐᑉᓯ ᑲᖏᖅᖠᓂᕐᒥ 

ᓄᓇᕗᒥᓗ.   

 

ᖁᕕᐊᓱᒍᑎᒋᔭᐅᓪᓗᑎᒃ ᓴᕆᒪᒋᔭᐅᔪᑦ 3019 ᐅᓇᓕᑦᓴᔭᕋᓛᑦ 

ᑲᖏᖅᓖᓂᕐᒥᑦ.  ᑲᑐᔾᔨᖃᑎᒌᖑᓯᒪᓕᖅᑐᑦ ᑲᖏᖅᓖᓂᕐᒥᑦ ᐊᕐᕌᒍᓂᑦ 

30ᓂᑦ.  ᑕᒫᓂᓂᕆᔭᓯ ᐊᑐᓂ ᐱᓕᕆᖃᑦᑕᕐᓂᕆᔭᓯᓗ ᓄᓇᓕᓐᓂᑦ 

ᐱᒻᒪᕆᐅᕗᖅ.   ᐃᓄᓕᒫᓄᑦ ᑕᑯᑦᓴᐅᓂᓯ ᖃᐅᔨᒪᔭᐅᑦᑎᐊᖅᑐᖅ 

ᓴᕆᒪᒋᔭᐅᓪᓗᓯ ᐃᓕᑦᓯᓐᓂᑦ ᐃᑲᔪᖅᓯᕙᑦᑐᓄᑦ ᐊᕐᕌᒍᑕᒫᑦ, ᕼᐊᒻᓚᒃᑯᑦ 

ᐅᓇᓕᑦᓴᔭᐃᓪᓗ ᓖᔭ ᓈᓴᐅᑎᖓ 169.  ᐊᓯᙳᐃᓯᒪᑦᑎᐊᕐᓂᓯ ᐊᒻᒪᓗ 

ᐃᔾᔪᐊᕈᒥᓇᕐᓂᓯ ᓄᑕᖃᓄᑦ ᒪᓕᒍᒥᓇᖅᑐᖅ. 

ᓴᕆᒪᒋᔭᐅᕗᑦᓯ ᑲᓇᑕᐅᑉ ᓇᓪᓕᐅᓂᖓᓂᑦ ᓄᓇᓕᓐᓄᑦ ᐃᓚᒋᔭᐅᖃᑦᑕᕋᑦᓯ 

ᐊᒻᒪᓗ ᐃᖅᑲᐅᒪᓐᓇᐅᑎᓪᓗᒍ ᐱᔨᑦᑎᕋᖃᑦᑕᕋᑦᓯ ᓴᕆᒪᒍᓱᖢᓯ 

ᐃᓚᐅᖃᑦᑕᕋᑦᓯ.  ᑯᔭᓐᓇᒦᒃ ᐱᔨᑦᑎᕋᑉᐸᒃᑲᑦᓯ. 

 

ᐊᒻᒪ! ᓵᓕ ᐸᓂᒍᓂᐊᖅ: ᐱᒋᐊᖅᑎᑦᑎᓯᒪᓂᖓᓄᑦ ᐃᓅᑉᓗᓂ 

ᐃᖕᒥᐅᓯᐅᕐᓂᕐᒥᑦ ᓇᓂᑐᐃᓐᓇᕐᓗ ᐱᙳᐊᕆᐊᖅᑐᖅᓯᒪᑉᓗᓂᓗ 

ᐃᔾᔪᐊᒐᒃᓴᐅᓕᖅᓯᓂᖓᓄᓪᓗ.  ᐅᓄᖅᑐᑦ ᓂᕈᐊᒐᐅᓚᐅᖅᑐᖅ 

ᐃᓕᑕᕆᔭᐅᖁᑉᓗᒍ  ᐊᒥᓱᑦ ᐱᒋᐊᕐᓂᑯᕗᑦ ᓵᓕ ᐸᓂᒍᓂᐊᕐᒥᒃ 

ᑐᓵᓚᐅᖅᑳᖅᖢᑎᒃ ᓲᕐᓗ ᐱᔫᒥᓇᖅᓯᑎᓯᒪᔭᑦ, ᐃᓅᒥᐊᕋᓗᐊᕈᓂ ᓱᓇᐅᕝᕙ 

ᐃᖕᒥᖅᑎᐅᖃᑕᐅᔫᓪᓗᐊᑦ.  ᖁᕕᐊᓱᒃᑎᑦᓯᕙᓚᐅᕐᒪᑦ, ᐃᒡᓚᖅᑎᑦᓯᑉᓗᓂ, 

ᐃᓛᓐᓂᓗ ᐊᒃᓱᕈᕐᓇᖅᑐᓂᒃ ᐃᒃᐱᖕᓇᖅᑐᓂᒃ ᐃᖕᒥᐅᑎᖃᖅᐸᒃᖢᓂ, 

ᑲᔾᔮᕐᓇᖅᑐᓂᒡᓗ.  ᑐᓴᕐᓂᖅᓴᖅᑎᑉᐸᓚᐅᕐᒪᑎᒍᑦ ᖁᔭᓐᓇᒦᓪᓚᕆᒃ.  

ᐃᓄᐃᑦ ᐃᓕᑕᕆᔭᐅᑎᑉᐹᓕᖅᓯᒪᒐᖕᓂ ᐊᒻᒪᓗ ᐅᖃᐅᓯᖅᐳᑦ 

ᐆᒪᑏᓐᓇᕋᖕᓂ.  ᐃᓅᒐᑉᑕ ᐅᖃᐅᓯᖅᐳᑦ ᐊᑐᕐᓗᒍ ᐃᖕᒥᖅᑑᓪᓗᐊᕋᑉᑕ 

ᑲᙳᒋᙱᓪᓗᒍ.  ᐃᓅᓂᖅᐳᑦ ᐅᐱᓐᓇᖅᑏᑉᐹᓪᓕᕐᔪᐊᖅᓯᒪᔭᐃᑦ. 

ᒪᑦᓇᓪᓗᐊᕕᒃ. 

 

ᖁᕕᐊᓱᓪᓗᐊᕕᒃᐳᖓ ᐃᖕᒥᐅᑎᑎᑦ ᑲᔪᓰᓐᓇᕐᓂᐊᕐᒪᑕ ᑭᖑᕚᖅᐳᑦ 

ᑐᓵᖃᑦᑕᕈᒫᕐᒪᑕ.  ᖃᐅᔨᒪᒋᑦ ᓵᓕ, 

ᐳᐃᒍᖅᑕᐅᓚᐅᖅᓯᒪᓚᙱᑦᓯᐊᓪᓗᐊᕕᒃᑐᑎᑦ.  ᓇᒡᓕᒋᕙᑉᑎᒋᑦ.  

ᖁᕕᐊᓱᖃᑎᒋᑉᓗᑎᑦ ᓴᕆᒪᒋᕙᑉᑎᒋᓪᓗ. 

 

ᓴᐃᒻᒪᖅᑎᑕᐅᒋᑦᓯ ᑕᒪᐃᓯᒍᑦ, ᓂᐅᖅᑲᖃᑎᒌᒡᓗᑕ, ᑕᒧᓗᖃᑎᒌᒡᓗᑕᓗ 

ᐅᓐᓄᒃ ᖁᕕᐊᓱᖃᑎᒌᒃᑕ.  ᑲᖏᖅᖠᓂᕐᒥᐅᑦ  ᓴᕆᒪᓱᖃᑎᒋᕐᔪᐊᖅᐸᒃᑲ 

ᐃᓕᑕᕆᔭᐅᓂᑉᓯᖕᓂᒃ.  ᐱᔾᔪᑎᒋᑉᓗᑎᑦ ᑕᒫᓂᒃᑲᑉᑕ ᐅᐱᒋᕐᔪᐊᖅᐸᑉᑎᒋᑦ. 

ᖁᔭᓐᓇᒦᖅᐳᒍᑦ ᐃᓕᑉᓯᓐᓂᒃ. 

 

ᒪᑦᓇ,  ᑕᐃᑯᐊ ᑐᓂᕐᕈᓯᐊᖅᑐ ᐃᖃᔪᖅᐸᓐᓂᖏᓐᓄᑦ 

ᐱᔨᑦᑎᕋᖃᑦᑕᕐᓂᖏᓐᓄᓪᓗ “ᓄᓇᓕᑦᓯᓐᓄᑦ” ᓄᓇᓕᑦᑎᓐᓂᑦ! 

 

 


